
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  
2023  ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
[bookmark: _GoBack]ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
ՀՀ կառավարության 2022թ. սեպտեմբերի 29-ի N 1509-Ն որոշմամբ սահմանաված կարգին համապատասխան «Հանրակրթական ուսումնական հաստատության ուսուցչի տարակարգի շնորհման հանրապետական հանձնաժողովի ձևավորման և գործունեության, տարակարգ ստացած ուսուցիչներին հավելավճար տրամադրելու» կարգի 6-րդ կետի պահանջից ելնելով տարակարգի շնորհման հանրապետական հանձնաժողովի աշխատանքներում ընդգրկված փորձագետներին վարձատրություն տրամադրելու անհրաժեշտությունից:

Ընթացիկ իրավիճակը և խնդիրները.
Տարակարգի գնահատումն իրականացվում է ՀՀ ԿԳՄՍ նախարարի հրամանով հաստատված գնահատման սանդղակով։ Վերջինս բաղկացած է 23 կետից։ 1–4 և 7–9 կետերն ուսումնասիրում և նրանց վերաբերյալ տեղեկատվություն տրամադրում են «Խ․ Աբովյանի անվան հայկական պետական մանկավարժական համալսարան» հիմնադրամի փորձագետները։ Փորձագետների ընտրությունը Խ․ Աբովյանի անվան հայկական պետական մանկավարժական համալսարանից պայմանավորված է այն հանգամանքով, որ համաձայն ՀՀ կառավարության 2022թ. սեպտեմբերի 29-ի N 1509-Ն որոշմամբ հաստատված կարգի 4–րդ կետի 6–րդ ենթակետի՝  «Հանրապետական հանձնաժողովը ձևավորվում է 11 անդամից, որից 2–ը՝ Խ․ Աբովյանի անվան հայկական պետական մանկավարժական համալսարանից»։ Միաժամանակ վերոնշյալ բուհն է հիմնականում պատրաստում մանկավարժական կրթությամբ կադրեր։
     Նոր կարգով, տարակարգի համար, 2023 թվականին դիմել էր 174 ուսուցիչ,  2024 թվականին տարակարգ ստանալու համար կանխատեսվում է ավելի շատ ուսուցիչների դիմումներ, շուրջ 220 ուսուցչի դիմում։ Տարակարգի դիմած յուրաքանչյուր աշխատանքի գնահատման տևողությունը շուրջ 10–15 ժամ է և յուրաքանչյուր փաթեթի համար միջին հաշվարկը կազմում է շուրջ 24․000 դրամ /հարկերը, տուրքերը և պարդադիր այլ վճարները ներառյալ/։ 1-ին և 2-րդ աստիճանի տարակարգի դիմած յուրաքանչյուր աշխատանքի գնահատման տևողությունը 10 ժամ է, յուրաքանչյուր մասնագետի  աշխատանքի արժեքը՝ 20 000 ՀՀ դրամ /հաշվի է առնվել, որ բուհ-երում ժամավճարը մոտ 2 000 դրամ է/, 3-րդ աստիճանի տարակարգի համար՝ 12 ժամ, յուրաքանչյուր մասնագետի  աշխատանքի արժեքը՝ 24 000 ՀՀ դրամ, 4-րդ աստիճանի տարակարգի համար՝ 15 ժամ,  յուրաքանչյուր մասնագետի  աշխատանքի արժեքը՝ 30 000 ՀՀ դրամ ։
2023 թվականի դեկտեմբերի 21-ի ՀՀ կառավարության թիվ 2220-Ն որոշմամբ տարակարգի հանրապետական հանձնաժողովի աշխատանքներում ընդգրկված փորձագետների ֆինանսավորելու համար «Խ․ Աբովյանի անվան հայկական պետական մանկավարժական համալսարան» հիմնադրամին տրամադրվեց 4,176․0 հազար դրամ։ 2024 թվականի համար անհրաժեշտ է 5,280․0 հազար դրամ։

Կարգավորման նպատակը և բնույթը.
Առկա խնդրին լուծում տալու նպատակով նախարարությունն առաջարկում է ՀՀ կառավարության 2023 թվականի դեկտեմբերի 28-ի N 2323-Ն որոշման մեջ ՀՀ ԿԳՄՍ նախարարության ընդհանուր հատկացումների, մասնավորապես՝  1045 «Նախնական (արհեստագործական) և միջին մասնագիտական կրթություն» ծրագրի  12002   «Միջին մասնագիտական կրթություն ստացող ուսանողների կրթաթոշակ» միջոցառումից 5,280.0 հազար դրամ կատարել վերաբաշխում, որի նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի լինի և վերաբաշխված գումարը տրամադրել «Տարակարգի հանրապետական հանձնաժողովի աշխատանքներում ընդգրկված փորձագետների ֆինանսավորում» (համաձայն ՀՀ կառավարության 2022թ․ սեպտեմբերի 29–ի N 1509–Ն որոշման) միջոցառմանը։
     ՀՀ 2024 թվականի պետական բյուջեի 1045 «Նախնական (արհեստագործական) և միջին մասնագիտական կրթություն» ծրագրի  12002   «Միջին մասնագիտական կրթություն ստացող ուսանողների կրթաթոշակ» միջոցառման շրջանակում չիրացված գումարը պայմանավորված է 24․08․2023 թվականի ՀՀ կառավարության թիվ 1449-Ն որոշմամբ՝ ՀՀ կառավարության 04․11․2021 թվականի թիվ 1784-Ն որոշման մեջ փոփոխություններ կատարելու  արդյունքում։

Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության,  աշխատակիցները: 

Իրավական ակտի կիրառման դեպքում ակնկալվող արդյունքը
Տարակարգի շնորհման հանրապետական հանձնաժողովում ընդգրկված փորձագետներին վարձատրության տրամադրում, որի արդյունքում Կարգով սահմանված անհրաժեշտ փաստաթղթերի բովանդակային համապատասխանության վերաբերյալ մասնագիտական եզրակացությունը կտրամադրվի որակավորված փորձագետների կողմից և հնարավոր կլինի առավել ճշգրիտ գնահատական տալ ներկայացված փաստաթղթերով հաստատվող աշխատանքներին: 

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:      

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Միջոցառման անհրաժեշտությունը բխում է «Հայաստանի Հանրապետության կրթության մինչև 2030 թվականը զարգացման պետական ծրագրի» Հավելված 1-ի «Հանրակրթություն» բաժնի Նպատակ 1-ից՝ «Հանրակրթության ոլորտում բովանդակության, մասնագիտական կարողությունների և որակի շարունակական զարգացում և հզորացում, ուսուցչի մասնագիտության գրավչության բարձրացում», 1․2 «Ուսուցիչների մասնագիտական զարգացման և վարձատրության փոխկապակցված մեխանիզմների ներդրում, ուսուցչի մասնագիտության գրավչության բարձրացման գործիքակազմի մշակում և իրականացում», 1․2․1՝ այն է՝ Ուսուցիչների մասնագիտական առաջխաղացման, ներառյալ ատեստավորման, հնարավորությունների ընդլայնում՝ փոխկապակցելով այն աշխատանքի արժանապատիվ վարձատրության մեխանիզմների և մասնագիտական չափանիշների հետ։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

 Այլ տեղեկություններ.
     Չկան:

